
 
 
 

 
ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 
ᓄᑖᖑᕆᐊᖅᑕᖅ ᑐᑭᒧᐊᖃᑎᒌᖕᓂᕐᒧᑦ ᐅᖃᐅᓯᐅᔪᑦ 
ᐸᓖᓯᓕᕆᔾᔪᓯᕐᒧᑦ 
ᐃᖃᓗᐃᑦ, ᓄᓇᕗᑦ (ᑎᓯᐱᕆ 21, 2022) – ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᓄᓇᕗᒻᒧᑦ, 
ᒪᓕᒐᓕᐅᖅᑎᕐᔪᐊᖅ ᑯᕋᐃᒡ ᓯᒪᐃᓚᒃ, ᐊᒻᒪ ᐸᓖᓯᒃᑯᑦ ᐊᖓᔪᖅᑳᖓᑦ, ᐊᖓᔪᖅᑳᒻᒪᕆᒃ ᐋᓐᓄᓘ 
ᐸᓛᒃ, ᐊᑎᓕᐅᓚᐅᖅᐳᖅ ᓄᑖᙳᕆᐊᖅᓯᒪᔪᒥᒃ "ᑲᑐᔾᔨᓪᓗᑎᒃ ᑐᑭᒧᐊᒍᑎᒃᓴᑦ ᑎᑎᕋᖅᓯᒪᔪᑦ 
ᐸᓖᓯᓕᕆᓂᕐᒧᑦ ᓄᓇᕗᒻᒥ" ᓄᕕᐱᕆ 10, 2022−ᒥ. 

"ᑲᑐᔾᔨᓗᑕ ᓇᓗᓇᐃᖅᓯᕗᖅ ᐱᒻᒪᕆᐅᓂᖓᓂᒃ ᐱᕙᓪᓕᐊᑎᑦᑎᓂᐊᕐᓗᓂ ᐱᓕᕆᖃᑎᒌᒍᑕᐅᔪᓂᒃ 
ᐱᐅᓯᒋᐊᕈᑎᒃᓴᓂᒃ ᖃᐅᑕᒫᑦ ᐃᓅᓯᕆᔭᐅᔪᓄᑦ ᓄᓇᕗᒥᐅᓄᑦ ᑐᙵᕕᖃᑦᑎᐊᓕᕐᓗᑎᒡᓗ 
ᓯᕗᓂᒃᓴᑦᑎᓐᓄᑦ. ᓄᑖᖑᕆᐊᖅᑎᑕᐅᓂᖓ ᑖᔅᓱᒪ ᐊᖏᕈᑎᐅᑉ ᑐᓂᓯᒪᔾᔪᑎᒋᔭᕗᑦ 
ᐱᓕᕆᖃᑎᒌᖏᓐᓇᕐᓗᑕ ᐱᑎᑦᑎᓂᕐᒧᑦ ᐊᑑᑎᖃᑦᑎᐊᖅᑐᓂᒃ ᐸᓖᓯᓕᕆᔾᔪᓯᕐᒧᑦ 
ᖁᕝᕙᕆᐊᖅᑎᑦᑎᔪᓂᒃ ᖃᓄᐃᙱᑦᑎᐊᖅᑐᒥᒃ ᐊᑦᑕᕐᓇᙱᑦᑐᒥᒃᓗ ᐃᓅᖃᑎᒌᖕᓂᕐᓂ,” ᐅᖃᖅᑐᖅ 
ᒥᓂᔅᑕ ᐊᕿᐊᕈᖅ. 

2022-2025 ᑐᑭᒧᐊᖃᑎᒌᖕᓂᕐᒧᑦ ᐅᖃᐅᓯᐅᔪᑦ ᓇᓗᓇᐃᖅᓯᔪᑦ ᓯᕗᓪᓕᐅᔾᔨᓗᑎᒃ 
ᐸᓖᓯᓕᕆᔾᔪᓯᕐᒧᑦ ᖃᐅᔨᔭᐅᓯᒪᔪᓂᒃ ᓄᓇᕗᒻᒥᐅᓄᑦ, ᓄᓇᕗᒻᒥ ᒐᕙᒪᖓᓐᓄᑦ ᐊᒻᒪᓗ 
ᐸᓖᓯᒃᑯᓐᓄᑦ.  ᓇᓗᓇᐃᔭᖅᓯᔪᖅ ᑕᓪᓕᒪᓂ ᓯᕗᓪᓕᐅᔾᔭᐅᔭᕆᐊᖃᖅᑐᓂ: 

1. ᓴᖅᑭᔮᖅᑎᒃᑲᓐᓂᕐᓗᒍ ᐃᓄᖕᓂᑦ ᐅᒃᐱᕆᔭᐅᔪᓐᓇᕐᓂᖅ ᐃᓱᒪᒋᔪᓐᓇᐃᖃᑎᖃᕐᓂᕐᓗ 
ᐃᓄᖕᓂᑦ 

2. ᐱᔪᒥᓴᐃᓂᖅ ᒐᕙᒪᒃᑯᑦ ᓵᑕᐅᔪᓐᓇᕐᓂᖅ ᓄᓇᓕᐅᔪᓂᑦ. 

3. ᓄᓇᓖᑦ ᐊᑦᑕᕐᓇᖅᑐᒦᑦᑐᑦ ᐃᑲᔪᖅᑐᕐᓗᒋᑦ. 

4. ᐅᔾᔨᕐᓇᖅᓯᑎᓪᓗᒋᑦ ᑲᒪᒋᑦᑎᐊᖅᐸᓪᓗᒋᑦ ᐱᔭᕆᐊᑭᑦᑐᑦ ᐃᓄᐃᑦ ᐊᒻᒪ ᐋᓐᓂᖅᓱᖅᑕᐅᕙᒃᑐᑦ 
ᐃᓚᒌᓂ ᐋᓐᓂᖅᓯᕆᓂᐅᖃᑦᑕᖅᑐᒧᑦ. 

5. ᐱᕋᔭᒃᑕᐃᓕᒪᑎᑦᑎᓂᖅ ᐱᐅᓯᒋᐊᕐᓗᒍ ᐊᒻᒪ ᓄᖅᑲᕐᔫᒥᔾᔪᑕᐅᔪᓐᓇᖅᑐᑦ ᓄᓇᓕᖕᓂᑦ. 



  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᐅᒪᔪᓕᕆᔨᒃᑯᑦ 

"ᐸᓖᓯᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐊᑯᓂᐊᓗᒃ ᐱᓕᕆᖃᑎᒌᖃᑦᑕᖅᓯᒪᕗᑦ ᓄᓇᕗᒥᐅᑦ 
ᐊᑦᑕᕐᓇᙱᑦᑐᒦᖁᓪᓗᒋᑦ ᐊᒻᒪ ᖃᓄᐃᙱᑦᑎᐊᖁᓪᓗᒋᑦ. ᓂᕆᐅᒋᔭᖃᖅᐳᖓ 
ᐱᓕᕆᐊᖃᓪᓚᕆᒍᒪᓂᕗᑦ ᓄᑖᙳᕆᐊᖅᑎᑦᑎᓂᐊᕐᓗᓂ ᐊᒥᖅᑳᕈᑕᐅᔪᒥᒃ ᖃᓄᐃᓕᐅᕆᐊᖃᕐᓂᕐᒧᑦ 
ᐅᖃᐅᓯᐅᓯᒪᔪᒥᒃ ᑲᔪᓯᓂᐊᖅᐳᖅ ᐋᖅᑭᒃᓱᐃᕙᓪᓕᐊᓂᕐᒥᒃ ᖁᐊᖅᓵᕐᓇᙱᑦᑐᓂᒃ 
ᐊᖏᕐᕋᕆᔭᐅᓂᐊᖅᑐᓂᒃ ᖁᐊᖅᓵᕐᓇᙱᑦᑐᓂᒡᓗ ᓄᓇᓕᖕᓂᒃ," ᑕᐃᒪᓐᓇ ᐅᖃᖅᖢᓂ, 
ᐊᖓᔪᖅᑳᖅ ᓱᐳᑦ. ᐋᓐᓄᓘ ᐸᓛᒃᑖᕐ. 

### 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ:  

ᐲᑕ ᕙᐅᒐ  
ᐊᑐᐊᒐᓕᕆᓂᕐᒧᑦ ᑐᓴᒐᒃᓴᓕᕆᓂᕐᒧᓪᓗ ᕿᒥᕐᕈᔨ 
ᒪᓕᒐᓕᕆᔨᒃᑯᑦ 
867-975-6369 
pvarga@gov.nu.ca 

Sgt. ᐹᓖᓐ ᒥᓚᓴᓐ 
ᑐᓴᒐᒃᓴᓕᕆᔨᑦ 
VDIV ᐸᓖᓯᒃᑯᑦ−GRC−ᑯᑦ 
ᐃᖃᓗᐃᑦ, ᓄᓇᕗᑦ 
867-975-4421 
vdiv_media@rcmp-grc.gc.ca 

